
В.Агеевӑн юбилей 
Ака уйӑхӗн 2-мӗшӗнче Елчӗк енӗн мухтавлӑ 

та пултаруллӑ ывӑлӗ - Чӑваш Республикин 
халӑх художнике, Чӑваш Республикин патша-
лӑх премийӗн лауреачӗ Владимир Иванович 
Агеев 75 ҫул тултарать. Юбилей ячӗпе хи-
сеплӗ ентешӗмӗре саламласа ырлӑх-сывлӑх, 
вӑрӑм ӗмӗр сунса унӑн пархатарлӑ кун-ҫулӗ 
куҫ умне тухса тӑрать. 

1932 ҫулта Аслӑ Елчӗк ялӗнче ҫуралнӑскер, 
сӑнарлӑх ӳнерне пӗчӗкренех аслашшӗпе аш-
шӗнчен тата кукашшӗнчен хӑнӑхса ҫитӗнет, 
ҫавӑнпах вӑл вӑтам шкул пӗтернӗ хыҫҫӑн Шу-
пашкарти патшалӑх ӳнер училищинче ӑсталӑ-
ха туптать. Дипломлӑ специалистшӑн ҫул уҫӑ, 
тӗрлӗ шкулта рисовани тата черчени предме-
чӗсене вӗрентме пуҫлать. Пушӑ вӑхӑтра ну­
май ӳкерчӗксем тӑвать. 

Чӑваш кӗнеке издательствин ӳнерҫинче вӑй 
хураканскер, ют ҫӗршыв, совет, вырӑс, чӑваш 
ҫыравҫисен 200 ытла кӗнекисене илемлетет. 
Чӑваш халӑх историне, йӑли-йӗркине сӑнла-
са ӳкерессине тӗп вырӑна хурса ӗҫлет. 

Паллӑ художникӑн ӗҫӗсемпе урӑх ҫӗршыв-
сенче те интересленеҫҫӗ, унӑн ӳкерчӗкӗсем 
чылай ҫӗршывра упранаҫҫӗ. 

2006 ҫулта ОАО «Шупашкарти электроаппа­
ратура завочӗн» директорӗн М.А.Шурдовӑн 
проекчӗ тӑрӑх В.И.Агеевӑн ӗҫне-хӗлне сӑнла-
кан альбом пичетленсе тухрӗ. 60 х 90 фор­
м а т а илемлетнё кёнеке «Владимир Агеев» 
ятлӑ. 

Кӗнекере В.Агеевӑн живопиҫпе графикӑн ну­
май ӗҫне кӑтартнӑ. Малтанхи страницӑра Вла­
димир Иванович каласа панине акӑ мӗнле пуҫ-
ланӑ? 

- Хама хам темиҫе хутчен те ыйту панӑ эпӗ: 
«Мӗншӗн художник пулма шутларӑм-ха?» -
Ҫак тӗнчене килсен, ӳснӗҫемӗн эпӗ ҫут сан-
талек пулӑмӗсенчен тӗлӗнеттӗм. Мӗн чухлӗ 

ыйту ҫуралатчӗ. Ыйтусен хуравне сӑнарлӑ ис­
кусство майӗпе тупма тӑрӑшаттӑм. Чӑн-чӑн ху­
дожник пулас тесен турӑ панӑ пултарулӑх ҫеҫ 
сахал, ӗмӗрӗпех чунра тапса тӑракан вӑй-хӑ-
вата сӳнме памалла мар... Тӗлӗнмелле вы-
рӑнлӑ сӑмахсем. Ҫын ҫӗр ҫинче ӗмӗрлӗх мар-
ҫке. В.И.Агеев ентешӗмӗр хӑйӗн тӗлӗнмелле 
ӗҫӗсемпе ӗмӗрлӗхех ку тӗнчере юлӗ. 

